
КОМИ РЕСПУБЛИКАЛӦН ОЛАНПАС
"Контрольно-кассӧвӧй техникатӧг кивывса сьӧмӧн рӧштшӧт да (либӧ) мынтысян картаясӧн рӧштшӧт вӧчан юкӧнын ӧткымын юалӧм йылысь" Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн
2016 вося ӧшым тӧлысь 15 лунӧ
1 статья. Пыртны "Контрольно-кассӧвӧй техникатӧг кивывса сьӧмӧн рӧштшӧт да (либӧ) мынтысян картаясӧн рӧштшӧт вӧчан юкӧнын ӧткымын юалӧм йылысь" Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 10 №, 187 ст.) татшӧм вежсьӧмъяс:

1) нимсӧ гижны тадзи:

"Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчан юкӧнын ӧткымын юалӧм йылысь";

2) водзкывсӧ гижны тадзи:

"Тайӧ Оланпасыс "Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчӧм йылысь" Федеральнӧй оланпас серти ладмӧдӧ кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчан юкӧнын ӧткымын юалӧм.

Кыв вежӧртасъясӧн, кутшӧмъясӧн вӧдитчӧны тайӧ Оланпасын, вӧдитчӧны сэтшӧм вежӧртасъясын, кутшӧмъясӧс урчитӧма "Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчӧм йылысь" Федеральнӧй оланпасӧн.";

3) 1 статья гижны тадзи:

"1 статья
1. Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчан юкӧнын Коми Республикаса Каналан Сӧветлӧн уджмогъяс:

1) примитны кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчан юкӧнын Коми Республикаса оланпасъяс;

2) мукӧд уджмог Россия Федерацияса оланпастэчас серти да Коми Республикаса оланпастэчас серти.

2. Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчан юкӧнын Коми Республикаса Веськӧдлан котырлӧн уджмогъяс:

1) вынсьӧдны Коми Республикаса ылыс либӧ сьӧкыда воӧдчан местаяс лыддьӧг (каръяс, районнӧй шӧринъяс, кар кодь посёлокъяс кындзи), кодъяслӧн мутасын организацияяс да асшӧр уджалысьяс вермӧны не вӧдитчыны контрольно-кассӧвӧй техникаӧн рӧштшӧт вӧчигӧн; 

2) вынсьӧдны Коми Республикаса местаяс лыддьӧг, кодъяс ылынӧсь связь везъясысь, кодъяслӧн мутасын вӧдитчысьяс вермӧны вӧдитчыны кассӧвӧй техникаӧн режимын, мый серти оз ков быть сетны фискальнӧй документъяссӧ вот органъясӧ электроннӧй формаын фискальнӧй мыччӧдъяс оператор пыр;

3) вит лунся кадколастӧ тӧдмӧдны олӧмӧ пӧртысь власьт федеральнӧй органӧс, кодӧс уполномочитӧма видзӧдны контрольно-кассӧвӧй техникаӧн вӧдитчӧм бӧрся да дӧзьӧритны сійӧс, уполномочитӧмаӧс тайӧ юкӧнса 1 да 2 пунктъясын индӧм лыддьӧгъясӧн, а сідзжӧ индӧм лыддьӧгъясӧ пыртӧм вежсьӧмъясӧн да йӧзӧдны найӧс "Ӧтуввез" юӧртан да телекоммуникационнӧй везйын аслас официальнӧй сайт вылын.

3. Коми Республикаса Веськӧдлан котырлӧн уджмог, кутшӧмӧс индӧма тайӧ статьялӧн 2 юкӧнса 3 пунктын, Коми Республикаса Веськӧдлан котыр збыльмӧдӧ ачыс либӧ сыӧн уполномочитӧм Коми Республикаса олӧмӧ пӧртысь власьт орган.".
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь                                                      С.А. Гапликов

